
					ఈ పుట అచ్చుదిద్దబడ్డది




	క.	
కరములఁ గైకొని చెలువ, ల్మరుజాపగుణీకృతభ్రమరుఁ బ్రతివినతా

మరు జైత్రార్పితమణిచా, మరు నారాధించి రప్రమత్తప్రజ్ఞన్.

	క.	
ఆరాధ్యద్యుమణిప్రభు, నారాధనవిధులఁ దనిపి యతిశయవర్షా

ధారాధరవేణుల మధు, ధారాధరఫణితి వినయతాయుత లగుచున్.

	సీ.	
తలయేఱు పట్టించె నెలదాల్పునకు భవత్కంఠనిష్కుంఠహుంకారరవము

వికుటిలత్రోటికోటికి దెచ్చె భారతీకాంత దావకభయంకరశరంబు

ముష్కనిర్భేదనంబున సాధు జేసె నీవైరంబు మఱి దివ్యవృషవతంసుఁ

గన్నచాయకుఁ బోయెఁగాని నీనెఱదాడిఁ జేరఁడు గ్రహరాజశేఖరుండు



	 







	తే.	
నీప్రతాపాగ్ని దపియించి నీరజారి, సంశ్రయించె సురాచార్యశరణభూమి

సదృశులెవ్వరు నీకు ముజ్జగములందు, శంబరామరవిమతహింసారిరంస.

	సీ.	
వివిధాగమాంతప్రవేశచాతురి నెన్నదగుశుకాదులు వినీతత ఘటింప

మహిసురాప్తిసుహృ త్తమహిమ గాంచినయుత్తమాళులు హితవృత్తి ననుసరింప

ఘనదానవేగరాగముల మీఱినజగత్ప్రాణుండు నీమనోరథము గడప

నాశువాగ్గ్రహణమేధాశక్తి మాధవాదృతి భజించినమహాద్విజులు గొలువ



	 







	తే.	
గువలయప్రీతికాముఁడై నెవఁడు రాజు, గాఢరూఢప్రసన్నతఁ గాంచి తిరుగ

సాధుబుద్ధివి గావైతి శంబరారి, వేమునకు బోయుపాలయ్యె వృద్ధసేవ.

	ఉ.	
పూతమరందబృందకరము ల్శరము ల్ప్రతిపర్వసంధిసం

జాతమధూద్ధతంబు విలుసారసమీరకుమారవారణో

ద్ధూతసుజాతచూతరసతుందిల మౌర రమాకుమార నీ

చేతిగుణంబు మాన వదె చేతిగుణం బిటులయ్యె నక్క,టా.

	సీ.	
ఆర్తి వహించు నీయస్త్రపీఠమునకు నిలుపుగన్నుల నీక నివ్వటిల్లె

నతిముక్త మగుతావకాయుధంబున కహో దొరకె జండాలురతోడిమైత్రి

వ్రంతఁబాయని భవద్ధ్వజవాశ్చరమునకుఁ గలిగెఁ బేరలుఁగులఁ బొలిసి పోవ

బుట్టుగ్రుడ్డైన నీబూమెరతేజికిఁ దగిలె మహావినీతప్రతీతి



	 







	తే.	
యకట జాతికిఁ బాసిన యనుఁగుఁజెలికి, నెసఁగె మఱి వేళవేళ మానిసితనంబు

నొడలుమాపిన నీ కయ్యె నుగ్రకృత్య, మంగభవనిందితులకు మే లావిహిలునె.



	 161







	మ.	
అమదప్రక్రియ మూఁడుకాళ్ళజరఠుం డైయున్నతండ్రిం ద్రివి

క్రమునిం దమ్ములఁ జేరి తత్ప్రబలపత్రచ్ఛాయ వర్తించునా

దిమసాధ్వి న్రమఁ జేర రమ్మనక యుద్వృత్తి న్విజృంభింతు నీ

తిమనీషోదయలాభ మెట్లు జనికర్తృద్రోహియౌ వానికిన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 29 మే 2023న 00:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

